
Kunzemba kutswuku

Ḽiṅwe ḓuvha kunzemba 
kutswuku kwo doba thoro 
ya goroi.

“Ndi nnyi a no ḓo nthusa 
u ṱavha goroi iyi?” kwa 
kekeya.

“A si nṋe,” ndi sekwa ḽi 
tshi kwekwenyea.
“Hu si nṋe,” ndi hantsi ḽi 
tshi khekhenyea.

“A si nṋe,” ndi nguluvhe 
i tshi honedzela.

Nangoho kwa ḓiṱavhela 
yone kwone kuṋe.

Thoro ya goroi ya 
mela ya vha tshimela 
tshilapfulapfu.

“Ndi nnyi a no ḓo nthusa 
u tshea goroi?” ndi 
kunzemba kutswuku 
ku tshi kekeya.

“A si nṋe,” ndi kusekwa ku  
tshi kwekwenyea . 
“Hu si nṋe uno,” ndi kuhantsi 
ku tshi khekhenyea. 
“A si nṋe,” ndi tshiguluzwana  
tshi tshi tzwitzwinyea.

Nangoho kwa ḓitshetshela  
yone kwone kuṋe.

Musi goroi yo no tshewa,
kunzemba kwa kekeya, 
“Ndi nnyi a no ḓo nthusa u 
vhofha khuḽane dza goroi?”



9 



10

“A si nṋe,” ndi kholomo 
i tshi ongolela.
“Hu si nṋe uno,” ndi mmbwa 
i tshi huvha.
“A si nṋe,” ndi tshimange 
tshi tshi ṅaudza.

Nangoho kwa ḓivhofhela 
yone kwone kuṋe.

Kunzemba kutswuku 
kwa kekeya, “Ndi 
nnyi a no ḓo nthusa 
u kuya goroi?”

“A si nṋe,” ndi tshinamana 
tshi tshi lila. 
“Hu si nṋe uno,” ndi 
tshibwanana tshi tshi kwaila. 
“A si nṋe,” ndi kumange ku 
tshi ṅauedza.

Nangoho kwa ḓikuyela  
yone kwone kuṋe.

Musi goroi yo no 
kuiwa ya vha fuḽauru, 
kunzemba kutswuku 
kwa kekeya, 

“Ndi nnyi a no 
ḓo nthusa u baka 
vhurotho?”

“A si nṋe,” ndi bere  
i tshi ṅwiidza. 
“Hu si nṋe uno,” ndi nngu  
i tshi beedza. 
“A si nṋe,” ndi donngi  
i tshi ongolela.

Nangoho kwa ḓibakela 
vhurotho kwone kuṋe.

Musi vhurotho ho 
bakiwa, kunzemba 
kutswuku kwa kekeya, 
“Ndi nnyi ane a ḓo 
nthusa u ḽa vhurotho?”
“Ndi riṋe!” hu fhindula 
zwifuwo zwoṱhe. 
“A zwi nga itei hezwo,” 
ndi kunzemba kutswuku 
ku tshi kekeya.
“Ndi ḓo vhu ḽa nṋe muṋe.”“Ndi ḓo vhu ḽa nṋe muṋe.”

Kwa vhidzelela zwikukwana 
zwakwo kwa kekeya kwa ri, 
“Kip, Kip, iḓani ngeno ni ḽe 
vhananga.”
Nangoho vhana vha ḽa 
thumbu dza tou rwee!

Ni ḓo kaṋa zwe na zwala!

a. Ṱalutshedzani khonani yaṋu
•  zwine na khou vhona tshifanyisoni 

tshiṅwe na tshiṅwe.
•  uri ndi tshifanyiso tshifhio tshine tsha tea u vha tsha 

u thoma, tsha vhuvhili, tsha vhuraru na tsha u fhedza.
b.  Anetshelani khonani yaṋu itshi tshiṱori hafhu. Ni vhe 

na vhuṱanzi uri hu na mathomo, mutumbu na magumo.

Nyito dza u vhala nga zwigwada

Shumani na khonani yaṋu. Vhalani 
mbudziso ni kone u dzi fhindula.2

a. Ṱhoho ya tshiṱori ndi ifhio?
b. Muanewa muhulwane ndi nnyi tshiṱorini itshi?
c. Uyu muanewa o vha a tshi khou ṱoḓa u ita mini?
d. Ndi nnyi we a mu thusa u ita itsho tshithu?
e. Ndi vhonnyi vhe vha ḽa zwe muanewa uyu a baka?
f.  Ndi afhio madzina a vhana vha: sekwa, hantsi, 

nguluvhe, kholomo, mmbwa, tshimange na khuhu?

Nyito dza u vhala nga zwigwada

1

Ṅwalani ipfi ḽi re ḽa u thoma kha muduba
muṅwe na muṅwe buguni yaṋu ya nḓowedzo.
Tevhedzani nga u ṅwala maipfi ane a vha na 

mutevhetsindo na ḽiṅwe na ḽiṅwe ḽa ayo maipfi.mutevhetsindo na ḽiṅwe na ḽiṅwe ḽa ayo maipfi.

dada doda duda dodo dida
pota peta posa pata puta
mona nona hana luma hona

lisa basa nisa nama wisa
 Lavhelesani maipfi maṋa a re kha khoḽomo ya 
vhukati. Zwino ṱalutshedzani khonani yaṋu uri:
•  ndi tshifanyiso tshifhio tshi no yelana na ipfi 

ḽiṅwe na ḽiṅwe.
•  ndi fhungo ḽifhio ḽi no yelana na tshifanyiso 

tshiṅwe na tshiṅwe.

lisa

Ṅwalululani fhungo ḽithihi ḽi no bva tshiṱorini 
buguni yaṋu ya nḓowedzo.
a. Olani tshifanyiso tshi no edza fhungo iḽi.
b. Ṅwalani khephusheni (ṱhoho) ya tshifanyiso itsho. 

tshimange “A si nṋe,” hu amba nguluvhe.

khuhu “A si nṋe,” hu amba tshimange.

mmbwa “A si nṋe,” hu amba khuhu.

nguluvhe “A si nṋe,” hu amba mmbwa.


